
એ મોગલ તું ખોડલ તું મઢડા વાળી સોનલ તું
એ મોગલ તું ખોડલ તું મઢડા વાળી સોનલ તું

હો માં તું મળી જીવનમાં બીજું મારે જોવે શું
હે માં તું મળી જીવનમાં બીજું મારે જોવે શું

માતા તું વિધાતા તું મારી જીવન દાતા તું
મોગલ તું ખોડલ તું મઢડા વાળી સોનલ તું

હજારો સ્વરૂપ ને એક તારું નામ છે
જુદા જુદા ગામ ને જુદા જુદા ધામ છે
હો મનમાં ધારેલા પુરા કર્યા મારા કામ છે
મળ્યા આ જન્મે માં લાખો પ્રણામ છે

હો તે આલ્યું રજવાડું એનું કરજો રખવાળું રે
તે આલ્યું રજવાડું એનું કરજો રખવાળું રે

આઈ તું માઈ તું દેવી રે દયાળી તું
મોગલ તું ખોડલ તું મઢડા વાળી સોનલ તું

હો ઓ રે ઓ ભગવતી ભેળીયા વાળી
ભેળી રેજે સદા માથે રાત હોય કાળી
જળહળતા દિવલડે માં તુજને ભાળી
દયા કરજો કાયમ દેવી દયાળી

હો ચરણોના ચોકમાં સદા મને રાખજો
ચરણોના ચોકમાં સદા મને રાખજો

ભગુડા ને રાજપરા મઢડા વાળી માડી તું
મોગલ તું ખોડલ તું મઢડા વાળી સોનલ તું

અમને તો તારા નામ નો વિશ્વાસ છે
એવું લાગે કે તું મારી આસપાસ છે
હો હર ઘડી હરપળ તારી મને આશ છે
અંતરના ઓરડે તારો જ વાસ છે

હૃદયના ધબકારે માડી જપુ તારા જાપ રે
હૃદયના ધબકારે માડી જપુ તારા જાપ રે

રાજન ધવલ વીનવે માં સાંભળ મારી વાત તું
મોગલ તું ખોડલ તું મઢડા વાળી સોનલ તું

ભગુડા વાળી મોગલ તું
રાજપરાની ખોડલ તું

Gu
ja
ra
ti
Ly
ri
cs
.c
om

More Lyrics on Gujarati Lyrics.com



Gujarati Lyrics
https://gujaratilyrics.com

મઢડા વાળી સોનલ તું.

